
jang amat manis dan pande bergaoelan, achirnja tida bisa benerken boenjinja segala soerat boedek jang ditrima oleh assistent-resident dan laen-laen pembesar tinggi tentang kaboesoekannja Tan Tjo Lat, hingga semoea dilempar ka krandjang roempoet dan dianggep sadja sabagi fitenahan dari orang-orang jang berhati dengki dan pengetjoet.

Dalem kaädaän begitoe, maka tiada heran kaloe pendoedoek Tionghoa di X, jang ampir saban hari denger kabar baroe tentang perboeatan jang mendjemoeken dari Tan Tjo Lat, seperti kapoetoesan akal boeat singkirken itoe kepala kampoeng jang tida disoeka. Orang soedah kira jang Tan Tjo Lat bakal pangkoe teroes itoe djabatan sampe ia ingin brenti dengen soeka sendiri atawa malaikat maut panggil ia mengadep pada Giam Lo Ong. Dan Tan Tjo Lat, jang taoe iapoenja moesoeh-moesoeh tida nanti bisa bikin apa-apa, nafsoenja boeat dapet kahormatan dan kabesaran semingkin bertambah, hingga ia soedah moelai berdaja aken bisa diangkat djadi Luitenant dengen merangkep pakerdjaän Wijkmeester, soepaja hatsilnja djangan ilang.

Kajiatan ini ambitie dari Tan Tjo Lat

